
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00614



MØTEBOKA FRÅ MØTE 09.05.2006

Saksnr :
Utval:
Møtedato.

0062/06
Formannskapet
21.06.2006

Rådmannen si tilråding:

Møteboka frå møte i formannskapet 09.05.2006 vert godkjent slik ho ligg føre.  
Saksdok :

Møteboka frå møte i formannskapet 09.05.2006.  
Bakgrunn:

Møteboka frå møte i formannskapet 09.05.2006 er lagt ut på kommunen si heimeside www.austevoll.kommune.no
        
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00615



POLITISK KVARTER

Saksnr :
Utval:
Møtedato.

0063/06
Formannskapet
21.06.2006

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00565



REFERAT OG MELDINGAR

Saksnr :
Utval:
Møtedato.

0064/06
Formannskapet
21.06.2006

Rådmannen si tilråding:

Vert lagt ved møteboka.  
Saksdok :

1.     Referat frå møte 5. mai 2006 i arbeidsgruppa for arbeidsgjevarkommunane.

2.     Fylkesmannen i Hordaland, brev av 29.05.2006, om revidert nasjonalbudsjett 2006 – 

        kommuneopplegget 2007.  
3.     Sandtorv Vel, brev av 25.05.2006, om ruter Hufthamar-Sandtorv.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
06/00509



MELDING OM SKATTEINNGONGEN FOR APRIL 2006

Saksnr :
Utval:
Møtedato.

0065/06
Formannskapet
21.06.2006

Rådmannen si tilråding:

Vert lagt ved møteboka.  
Saksdok :

Melding frå kommunekasseraren.  
Bakgrunn:

Kommunekasseraren melder frå om at det for april månad 2006 er fordelt kr. 2.929.960,- i skatt til Austevoll kommune.  For april 2005 vart det fordelt kr. 578.336,-.  Auken er på 

kr. 2.351.624,-, eller 406,6 %.

Så langt i år er det fordelt kr. 35.881.589,- i skatt, mot kr. 30.136.670,- til same tid i 2005.  Auken er på kr. 5.744.919,-, eller 19,1 %.

I budsjettet for 2006 er det rekna med skatteinntekter på kr. 89.800.000,-.  Det svarer til ein auke på kr. 3.729.118,-, eller 4,3 % auke i forhold til 2005.  
Vurdering:

Skatteinntekter for 2006 samanlikna med tidlegare år (1.000 kroner)



Månad/år
  2002

  2003

  2004

  2005

  2006 


Januar

15.077

13.684

12.180

17.414

20.110

Februar
     281

  2.378

  1.953

     359

     458

Mars

11.035

12.079

11.655

11.785

12.384

April

  1.826

  1.406

  1.964

     578

  2.930


Sum

28.219

29.548

27.750

30.137

35.882


April månad var ein ny god skattemånad.  Det beste april-resultat nokon gong.  Det kjem av at det er mange som har betalt pårekna restskatt for 2005 før fristen 1. mai.  
Den budsjetterte skatteintektene er nådd og vel så det med over 2,0 mill. kroner.   Dersom skatteinntektene viser same auken resten av året som dei 4 førte månadene, vil skatteinntekter for 2006 utgjera nesten 102,5 mill. kroner, eller 12,7 mill. meir enn budsjettert.  Ein så stor skatteauke vil føre med seg betydeleg reduksjon i rammetilskotet.  Likevel tener kommunen på stor skatteauke, då ein får ha att 45,0 % av det som overstig landsgjennomsnittet.

SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
06/00616



MELDING OM SKATTEINNGONGEN FOR MAI 2006

Saksnr :
Utval:
Møtedato.

0066/06
Formannskapet
21.06.2006

Rådmannen si tilråding:

Vert lagt ved møteboka.  
Saksdok :

Melding frå kommunekasseraren.  
Bakgrunn:

Kommunekasseraren melder frå om at det for mai månad 2006 er fordelt kr. 14.239.029,- i skatt til Austevoll kommune.  For mai 2005 vart det fordelt kr. 12.710.954,-.     Auken er på kr. 1.528.075,-, eller 12,0 %.

Så langt i år er det fordelt kr.50.120.618,- i skatt til kommunen, mot kr. 42.847.624,- til same tid i 2005.  Auken er på kr. 7.272.994,-, eller 17,0 %.

I budsjettet for 2006 er det rekna med skatteinntekter på kr. 89.800.000,-.  Det svarer til ein auke på kr. 3.729.118,-, eller 4,3 % auke i forhold til 2005.

Vurdering:

Skatteinntekter for 2006 samanlikna med tidlegare år (1.000 kroner)



Månad/år
  2002

  2003

  2004

  2005

  2006 


1.   kvartal
26.393

28.142

25.787

29.558

32.952

April

  1.826

  1.406

  1.964

     578

  2.930

Mai

13.823

12.382

12.261

12.711

14.239


Sum pr. mai
42.042

41.930

40.011

42.848

50.121


På ny fekk kommunen ein god skattemånad.  Kommunen har så langt i år fått inn 55,8 % av dei budsjetterte skatteinntektene.  Etter historiske data skulle skatteinngongen vore på 51,2%.  
Skatteinntektene ligg såleis om lag 3,5 mill. kroner over det budsjetterte.  

SAKSFRAMLEGG.

Sakshandsamar: 
Steinar Hole
Arkiv: J01  

Arkivsaksnr.:
06/00488



INVITASJON TIL EMISJON - SLAB AS

Saksnr :
Utval:
Møtedato.

0067/06
Formannskapet
21.06.2006

Rådmannen si tilråding:

Austevoll kommune har vurdert saka og finn utfrå kommunen si økonomiske stode ikkje å kunne delta i emisjon til Slab AS.  
Saksdok :

1.   Brev av 26.04.2006 frå Slab AS.

2.   Protokoll frå generalforsamlinga 3. april 2006.   
Bakgrunn:

Austevoll kommune er medeigar i Slab AS.  Dette selskapet vart starta etter at laboratoriet tilknytt Næringsmiddeltilsynet for Ytre Sunnhordland vart omdanna til aksjeselskap.    

Selskapet har no sendt ut brev med invitasjon til emisjon.  Av brevet går det fram at selskapet har ein kapitaltrong på om lag 250.000,- kroner for å stabilisera drifta med lønsemd.

Det ligg og føre protokoll frå generalforsamlinga 3. april 2006.  Av denne går det fram at eigenkapitalen er mindre enn 50 % av aksjekapitalen.

Vurdering:

Av protokollen frå generalforsamlinga går det fram at selskapet slit for å koma i balanse på drifta.   

Austevoll kommune har ein mindre aksjepost i selskapet. 

Rådmannen har vurdert om Austevoll kommune skal vera med på emisjonen.  På budsjettet for 2006 er det ikkje midlar til slike tiltak.  Kommunen er og i ein økonomisk situasjon som gjer at kommunen vanskeleg kan engasjera seg i forretningsdrift.  Om skatteinngongen er god ville det ikkje vera rett å nytta det til dette føremålet.   Auka skatteinntekter må nyttast til nedbetaling av oppsamla underskot.  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
06/00381



KLAGE PÅ  TAKSTGRUNNLAGET FOR EIGEDOMSSKATT

Saksnr :
Utval:
Møtedato.

0068/06
Formannskapet
21.06.2006

Rådmannen si tilråding:

Austevoll formannskap, har som kommunen sitt overtakstutval for eigedomsskatt, vurdert klage frå Scandinavian Electric Austevoll AS, om endra takstgrunnlag for gnr. 58 bnr. 81 og 120, og finn etter ei samla vurdering at den taksten som er lagt til grunn for utskriving av eigedomsskatt står i eit rimeleg forhold til verdien på eigedomane.  Klagen vert såleis ikkje teken til følgje og takstgrunnlaget på kr.  9.550.000,- vert fasthelden.  
Saksdok :

1.   Brev av 27.03.2006 frå Scandinavian Elektric Austevoll AS.

2.   Takstgrunnlagert for bnr. 58 bnr. 81 og 120.  
Bakgrunn:

Scandinavian Electric Austevoll AS, 5394 Kolbeinsvik, som har overteke eigedomane gnr. 58 bnr. 81 og 120 i Austevoll, klager på takstgrunnlaget for eigedomsskatten.  Selskapet meinar takstgrunnlaget er for høgt både i forhold til likningsverdi og markedsverdien.

Kopi av brevet følgjer som vedlegg til orientering.  
Vurdering:

Austevoll kommunestyre vedtok i sak 120/00 i medhald av lov nr. 29 om eigedomsskatt frå 6. juni 1975 §§ 2 og 3 at det skulle skrivast ut eigedomsskatt på verk og bruk frå og med 2002.  Taksering av aktuelle eigedomar vart føreteke våren og sommaren 2001.  Med dette som grunnlag vedtok skattetakstutvalet hausten 2001 takstgrunnlaget for dei aktuelle eigedomane.  Dette vart lagt til grunn for utskriving av eigedomsskatten.  Takseringa vart gjenomført av eit innleigd firma Vestlandske Takstkontor.

Takstgrunnlaget for gnr. 58 bnr. 81vart fastsett til kr. 4.350.000,- og bnr. 120 til 

kr. 5.200.000,-.  Rådmannen vurderer det slik at den taksten takseringsfirmaet er komen fram til byggjer på den verdien eigedomane har.

Ved fastsetjing av taksten vart dåverande eigarar tilskreven om det fastsette takstgrunnlaget med klagefrist.  Det vert ikkje klaga på taksten.  
Kommunen har ved nokre høve redusert takstgrunnlaget på grunn av redusert drift på eigedomen.  Dette grunnlaget ligg ikkje føre i denne saka.  Dersom kommunen skal innfri denne søknaden kan det føra med seg at kommunen kanskje må taksera samtlege eigedomar på nytt.

Ein reduksjon i takstgrunnlaget vil og føra med seg eit inntektstap for kommunen.

SAKSFRAMLEGG.

Sakshandsamar: 
Steinar Hole
Arkiv: 251  

Arkivsaksnr.:
06/00468



REFINANSIERING AV LÅN

Saksnr :
Utval:
Møtedato.

0069/06
Formannskapet
21.06.2006

Rådmannen si tilråding:

Austevoll formannskap viser til rådmannen sitt saksframlegg, og gjev rådmannen fullmakt til å ta opp lån med rentebinding i samband med refinansieringa.   
Saksdok :

Låneoversyn.  
Bakgrunn:

Austevoll kommune har pr. dags dato 20 lån i 6 forskjellige bankar/låneinstitusjonar med ein lånesaldo på 174,8 mill. kroner.

Vurdering:

Det vert frå rådmannen si side arbeidd med å refinansiera desse låna og slå låna saman til ferre lån, 1, 2 eller kanskje 3.   Føremålet med dette er å få ned renteutgiftene.  Det kan og verta aktuelt å binda renta for delar av lånegjelda, få ei meir forutsigbar rente.  Det vil og vera lettare å administrera ferre lån.

Rådmannen har i samsvar med kommunen sitt økonomi- og finansreglement vore i kontakt med 3 bankar for å henta inn tilbod i fleire alternativ, t.d.:

Sertifikatlån

Lån med p.t. rente

Rentebinding av ein del av lånemassen

NIBOR-renter

Det vil og verta vurdert om lånemassen skal delast på lån med forskjellige rentevilkår, t.d. ein del med flytande rente og resten til fast rente.

Utgongspunktet er at avdragstida uansett rentevilkår skal vera 25 år for å oppfylla fylkesmannen sine krav om nedbetalings-profil av lånegjelda.

Med ei slik nedbetalings-profil vil kommunen unngå det store avdragshoppet i 2008 når lånet til Storebø pleie- og omsorgssenter kjem til nedbetaling.

Etter kommunen sitt økonomi- og finansreglement har rådmannen fullmakt til å ta opp lån til kort p.t. rente og med inntil 25 års avdragstid etter innhenting av tilbod frå minst 3 bankar/finansinstitusjonar innanfor dei låneopptak som ligg i budsjettet.  Fullmakta gjeld og refinansiering og samanslåing av lån  .  Etter reglementet ligg det til formannskapet å ta opp lån med rentebinding.     

Rådmannen vil difor be om at formannskapet overdreg denne fullmakta til rådmannen i dette konkrete tilfelle.  Dette for å kunne handla raskt om kommunen får eit gunstig tilbod på fast rente.

SAKSFRAMLEGG.

Sakshandsamar: 
Aud Jorunn Klepsvik
Arkiv: BYGG GB 8/0016 

Arkivsaksnr.:
00/01201



GNR. 08 BNR. 0016, NOVEN. ULOVLEG BRUK AV CONTAINERE.

Saksnr :
Utval:
Møtedato.

0052/06
Planutval
09.05.2006

0070/06
Formannskapet
21.06.2006

Planutvalet si tilråding:

1. ”I medhald av § 113 i plan- og bygningslova:

· Austevoll kommune pålegg tiltakshavar om å sende inn fullstendig søknad om løyve til tiltak for oppføring av naust etter plan- og bygningslova § 93 innan 3 veker frå melding om vedtak i denne sak blir sendt ut.

  
· Austevoll kommune fattar ikkje vedtak om pålegg om opphøyr av ulovleg bruk, fjerning eller retting av ulovleg utført arbeid i samsvar med plan- og bygningslova sin § 113 før tiltakshavar sin søknad er vurdert.

2. I medhald av § 116a i plan- og bygningslova:

· Det faste utval for plansaker rår til at Austevoll formannskap ilegger tiltakshavar tvangsmulkt for forhold som strid mot avgjerd gjeve i eller i medhald av plan- og bygningslova i samsvar med denne lov sin § 116a med eit beløp på kr. 20.000,-.  

Det faste utval for plansaker sender saka over til Austevoll Formannskap for endeleg avgjerd.

GRUNNGJEVING:

Vedtak om tvangsmulkt er ein reaksjon på eit ulovleg tiltak, der bygget ikkje er sett i den stand tiltakshavar har fått krav om.  

Slik bygget framstår i dag strid det mot plan- og bygningslova § 93. 

Plan-og bygningslova § 10-1 viser at det er kommunen si oppgåve å sjå til at plan- og bygningslovgjevnaden vert halde i kommunen”.

Handsaming/vedtak i Planutval den 09.05.2006 sak 0052/06

Handsaming:

  Vedtak:

  
1. ”I medhald av § 113 i plan- og bygningslova:

· Austevoll kommune pålegg tiltakshavar om å sende inn fullstendig søknad om løyve til tiltak for oppføring av naust etter plan- og bygningslova § 93 innan 3 veker frå melding om vedtak i denne sak blir sendt ut.

  
· Austevoll kommune fattar ikkje vedtak om pålegg om opphøyr av ulovleg bruk, fjerning eller retting av ulovleg utført arbeid i samsvar med plan- og bygningslova sin § 113 før tiltakshavar sin søknad er vurdert.

2.   I medhald av § 116a i plan- og bygningslova:

· Det faste utval for plansaker rår til at Austevoll formannskap ilegger tiltakshavar tvangsmulkt for forhold som strid mot avgjerd gjeve i eller i medhald av plan- og bygningslova i samsvar med denne lov sin § 116a med eit beløp på kr. 20.000,-.  

Det faste utval for plansaker sender saka over til Austevoll Formannskap for endeleg avgjerd.

GRUNNGJEVING:

Vedtak om tvangsmulkt er ein reaksjon på eit ulovleg tiltak, der bygget ikkje er sett i den stand tiltakshavar har fått krav om.  

Slik bygget framstår i dag strid det mot plan- og bygningslova § 93. 

Plan-og bygningslova § 10-1 viser at det er kommunen si oppgåve å sjå til at plan- og bygningslovgjevnaden vert halde i kommunen”.

  
Saksdok :

1. Politisk vedtak sak 0119/05, dat. 17.10.05 m/saksframlegg/-protokoll

2. Brev frå tiltakshavar, motteke 28.02.2006

3. Varsel om pålegg om retting av forhold, dat. 02.03.2006 

4. Uttale til varsel om pålegg, motteke 16.03.2006 

5. Brev frå grunneigar motteke 07.06.2006, (skrivet er ikkje kommentert i saka)

  
Bakgrunn:

DEN FAKTISKE SITUASJONEN:

Dette er ei sak som no har pågått sida 1997.  

I brev til kommunen datert 03.03.1999 stadfesta justis- og byggjesaksavdelinga hos fylkesmannen kommunen sitt vedtak i sak 29/98 om at containerne skulle fjernast.

24.05.2000 mottek kommunen søknad frå Blænes Bygg AS som på vegne av tiltakshavar søkjer om løyve til tiltak for naust/driftsbygning.

Berørte fagorgan hadde ikkje merknader til saka då den var på uttale, og i delegert vedtak sak UTB 0422/00, dat. 12.10 2000 gav kommunen løyve til å føre opp naust/driftsbygning som omsøkt.  Situasjonsplanen viste at naustet skulle plasserast der containerne stod.

Naustet er ikkje kome opp og containerne er ikkje flytta.  

Dersom eit tiltak ikkje er sett i gong seinast 3  - tre - år etter at løyvet er gitt fell løyve bort. 

Ved forhold som er i strid med avgjerd gitt i eller i medhald av plan- og bygningslova kan bygningsmyndighetene gi den ansvarlege pålegg med frist til å rette opp dette.

Etter fleire henvendingar vedkommande desse containerne tok kommunen ei synfaring på staden.

Synfaringa viste at området er i endå dårlegare forfatning enn kva bildene teke i 1998 viste.

Administrasjonen la saka fram for politisk handsaming og i møtet den 13.10.2005 sak 0119/05 gjorde planutvalet vedtak om at tiltakshavar måtte rette opp i forholda og at dersom containerne ikkje vart sett i stand innan 1.mars 2006 ville kommunen fremja krav om at containerne skulle fjernast.

28.02.2006 søkjer tiltakshavar om å få utvida denne frista fram til 1.juli 2006.

02.03.2006 sender kommunen ut varsel om pålegg om retting av forhold som er i strid med avgjerd gitt i eller i medhald av plan- og bygningslova.

Varsel om pålegg vart referert i planutvalet i møte den 16.03.2006.

Tiltakshavar skriv i si uttale til varsel om pålegg at han har sveisa containerne saman etter at han fekk godkjenning til å byggje naust på staden.

Han skriv vidare at bygging av naust skal bli ferdig og fullført, men ikkje etter eit tidsskjema frå nabo og kommune.

Osvald Olsen sitt uttaleskriv til kommunen sitt varsel om pålegg vart lagt i saka.

Ved forhold som er i strid med avgjerd gjeve i eller i medhald av plan- og bygningslova kan bygningsmyndigheita gjeve den ansvarlege pålegg med frist til å rette opp dette.

Plan- og bygningslova § 113 lyder som følgjer:

§ 113, stansing av ulovlig arbeid og opphør av ulovlig bruk. Fjerning eller retting av ulovlig utført arbeid.
”Ved forhold i strid med bestemmelser gitt i eller i medhold av denne loven, kan plan- og bygningsmyndighetene gi den ansvarlige pålegg med frist om retting av dette, herunder forbud mot fortsatt virksomhet.  Om nødvendig kan plan- og bygningsmyndighetene kreve hjelp av politiet for gjennomføring av pålegg om stansing av arbeidet eller opphør av bruk.  Ved utferdigelsen av pålegg skal det settes frist for oppfyllelse og gis opplysning om at vedtaket vil kunne følges opp med forelegg som kan få virkning som rettskraftig dom.  Plan- og bygningsmyndighetene kan ikke reise søksmål etter denne paragraf før forelegg etter § 114 er utferdiget” .
Plan- og bygningslova § 110:
Kap. XVIII. Straffansvar

”§ 110 Med bøter straffes den som forsettlig eller aktløst:

1.prosjekterer eller utfører et tiltak i strid med bestemmelser gitt i eller i medhold av denne lov når dette kan føre eller har ført til personskade eller vesentlig materiell skade,

2.utfører eller lar utføre tiltak uten at det foreligger nødvendig tillatelse etter § 93, jfr. § 96, eller er i strid med vilkårene i slik tillatelse, eller tiltak i strid med bestemmelser 

gitt i eller i medhold av §§ 81, 85, 86a eller 86b,

3.bruker eller lar bruke byggverk eller del av byggverk, konstruksjon eller areal uten at det foreligger nødvendig tillatelse etter § 93, eller er i strid med bestemmelser gitt i eller i medhold av §§ 81, 85, 86a og 86b, eller uten at det er gitt dispensasjon etter denne lovs § 7 for tiltak eller bruk i strid med arealdel av kommuneplan, reguleringsplan eller bebyggelsesplan, eller §§ 17 - 1, 31 eller 33 i denne loven.

4.prosjekterer, utfører eller lar utføre et tiltak uten at arbeidet blir forestått av henholdsvis ansvarlig prosjekterende som er godkjent etter § 93b, eller ansvarlig utførende som er godkjent etter § 98, 

5.bruker eller lar bruke byggverk m.v. som nevnt i § 99 uten at det foreligger ferdigattest, midlertidig brukstillatelse eller nødvendig driftstillatelse, 

6.utfører kontroll av et tiltak i strid med de bestemmelser som er gitt om dette i eller i medhold av denne lov.”

Som rett styringsorgan i Austevoll kommune skal Det faste utval for plansaker ta standpunkt til om kommunen i denne sak skal gjera vedtak om pålegg med frist om retting i henhold til plan- og bygningslova § 113.

Eit slikt vedtak vil føra til at all noverande bruk av bygget opphøyrar, eventuelt at tiltak som er utført på bygget må fjernast.   
DET RETTSLEGE UTGONGSPUNKT:

Om kommunen skal fatte vedtak i medhald av § 113 i plan- og bygningslova må vurderast i forhold til situasjonen slik den er på det tidspunkt vedtaket vert gjort.

Vedtak om pålegg om retting kan ikkje gjerast om slikt pålegg etter omstende må sjåast på som ein for streng reaksjon.

Vurdering:

Etter kommunen si meining må grunneigar som har fått tilsendt førehandsvarsel om eit eventuelt vedtak i samsvar med § 113 i plan- og bygningslova klandrast for den situasjonen som har oppstått.

Forholda er etter måten grov.  Og kor stor ulempe den vil føre/har ført til for naboar i området, må og vurderast i forhold til kva straffereaksjon som skal iverksetjast.

Av omsyn til naboar må tiltakshavar omgåande få sendt inn ein fullstendig søknad om løyve til tiltak.  Dette må gjerast raskt og innan dei tidsfrister som kommunen set.

Austevoll kommune har sendt melding om førehandsvarsel om eit eventuelt vedtak i samsvar med plan- og bygningslova § 113, jf. plan- og bygningslova § 110 nr. 2 og 3.  

Med ei frist på 2 veker til 17.03.2006 vart det sendt varsel om pålegg om retting av forhold den 02.03.2006.  

I svarbrev datert 14.03.06, motteke 16.03.2006 viser tiltakshavar liten vilje til snarast å få forholda brakt i orden.

Grunneigar vart i sitt varsel om pålegg gjort kjent med at kommunen saman med eit eventuelt vedtak om pålegg, utan ytterlegare varsel, ville kunne fastsetje tvangsmulkt i medhald av plan- og bygningslova §§ 116a.

Det er i medhald av plan-  og bygningslova § 116a annet punktum heimel for at pålegg og vedtak om tvangsmulkt kan treffast samstundes.  Men det er då tale om to vedtak som treffast samstundes, men oppfyllingsfrista vert den same for begge vedtaka.   Med heimel i PBL § 113 kan det t.d. gjevast pålegg om at det innan 3 veker etter at vedtaket er fatta blir sendt inn fullstendig søknad etter § 93 i denne lov.  Til dette vedtak blir det avgjerd om at dersom fullstendig søknad etter § 93 ikkje er kome kommunen i hende innan 3 veker frå vedtak, blir grunneigar ilagt ein mulkt enten som eit eingongsbeløp eller ei løpande dagmulkt inntil saka er brakt i orden.  For å kunne ileggje ei tvangsmulkt er det tilstrekkeleg at det objektivt kan konstaterast eit forhold i strid med plan- og bygningslova.

Vedtaket kan påklagast.  

Utgongspunktet er at klage til overordna forvaltningsmyndighet ikkje hindrar gjennomføring av vedtaket.  Pålegget kan utstyrast med tvangsmulkt og denne vil løpe sjølv om den vert påklaga.

SAKSFRAMLEGG.

Sakshandsamar: 
Steinar Hole
Arkiv: 014  

Arkivsaksnr.:
06/00440



KOMMUNESTYRE- OG FYLKESTINGSVALET 2007 -

FASTSETJING AV VALDAG.

Saksnr :
Utval:
Møtedato.

0071/06
Formannskapet
21.06.2006

Rådmannen si tilråding:

Austevoll kommunestyre vedtek det i Austevoll kommune berre vert helde kommunestyre- og fylkestingsval over ein dag, måndag 10. september 2007.  
Saksdok :

Brev av 10.04.2006 frå Kommunal- og regionaldepartementet  .

Bakgrunn:

Kommunal- og regionaldepartementet melder frå om at valdagen for kommunestyre- og fylkestingsvalet 2007 er fastsett til måndag den 10. september 2007.

Kvart einskild kommunestyre kan vedta at det i vedkomande kommunen skal haldast val og sundag 9. september 2007.  
Vurdering:

Austevoll kommune har til no ikkje halde val på sundagar.  Det har heller ikkje ovanfor kommunen vorte sett fram krav om val over 2 dagar.  Så langt rådmannen kjenner til er det få kommunar i Hordaland som til no har praktisert val over 2 dagar.

Det har synt seg at frammøte ved lokalvala er låg.  Eit tiltak for å få oppvaldeltakinga kan vera val og på sundag.   Ved val over 2 dagar er det valstyret som  vedtek kor mange vallokale som skal vera open.

Val over to dagar er meir kostnads- og arbeidskrevjande enn val over ein dag utan at det er rekna på kostnaden.

SAKSFRAMLEGG.

Sakshandsamar: 
Astrid Norunn Fagerbakke
Arkiv: 036  

Arkivsaksnr.:
06/00498



TV-AKSJONEN 2006 - OPPRETTING AV KOMMUNEKOMITE

Saksnr :
Utval:
Møtedato.

0072/06
Formannskapet
21.06.2006

Rådmannen si tilråding:

Saka vert lagt fram utan tilråding.  
Saksdok :

Brev frå leiar i Fylkesaksjonskomiteen og Fylkesaksjonsleiar for TV-aksjonen 2006, datert 27.04.2006.  
Bakgrunn:

TV-aksjonen 2006 er tildelt ”Leger uten grenser” og vert i år arrangert for 33. gang søndag den 22. oktober 2006.  Tema for TV-aksjonen er ”De glemte humanitære krisene” og innsamla midler skal gå til medisinske nødhjelpsprosjekter i land herjet av kriser og konflikter.

Fylkesaksjonskomiteen vert leia av fylkesordførar Torill Selvsvold Nyborg og fylkesaksjonsleiar er Trude Stevnebø Namtvedt.  Dei oppfordrar ordføraren om å oppretta  kommunekomite og at ordføraren påtar seg vervet som leiar av komiteen.

Fylkesaksjonsleiar har informert om at dei lokale laga av Norsk Sykepleierforbund, Den Norske legeforening og forening for helsesøstre kan bidra ved årets innsamlingsaksjon.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: N12  

Arkivsaksnr.:
06/00611



SØKNAD OM OPPRETTING AV SELSKAPSVOGNLØYVE I AUSTEVOLL

Saksnr :
Utval:
Møtedato.

0073/06
Formannskapet
21.06.2006

Rådmannen si tilråding:

Austevoll kommune har ikkje merknader til at det vert oppretta selskapsvognløyve i Austevoll kommune.  Løyvet bør lysast ut på vanleg måte.  
Saksdok :

Brev av 30.06.2006 frå Hordaland fylkeskommune, Samferdselsavdelinga.  
Bakgrunn:

Austevoll kommune har teke mot brev av 30.05.2006 frå Hordaland fylkeskommune om oppretting av selskapsvognløyve i Austevoll kommune.  Det vert bede om kommunen sin uttale.  
Selskapsvognløyve er eit løyve for ”finare” turkøyring, t.d. ved brydlaup og liknande

Vurdering:

Dersom nokon i Austevoll ønskjer å driva eit slikt løyve, bør ikkje Austevoll kommune ha merknader til det.  
